N MBARE’(%

e %
N @
%O & REPUBLIKA E SHQIPERISE AVOKATII POPULLIT
xs ot AVOKATI | POPULLIT
Seksioni i Administratés
Adresa: Bulevardi: “Zhan D’ Ark” Nr.2 Tel/Fax:+355 4 2380 300/315
Tirané, Shqipéri E-mail: ap@avokatipopullit.gov.al
www.avokatipopullit.gov.al
Nr. Prot. Tirané __ / /2018
Nr. Dok. 201800978/8
Lénda : Rekomamdim pér vazhdimin e procedurés pér kompensimin financiar té

pronés sé njohur e drejta e kompensimit me vendimin nr. 371, daté
05.03.1996 té KKKP Berat, né favor té trashégimtaréve ligor té ish
pronaréve N dhe N H.

Drejtuar :  Znj Jonida Bagi
Drejtor i Pérgjithshém
Agjencia e Trajtimit té Pronave

TIRANE

E nderuar znj. Bagci,

Sikurse jeni né dijeni, institucioni i Avokatit t& Popullit ka pranuar pér shqyrtim ankesén
e shtetases F.A, e cila ankohet se i éshté drejtuar institucionit tuaj me kérkesé pér
kompensim financiar té pronés sé njohur e drejta e kompensimit me vendimin Nr. 296,
daté 29.11.1995 té KKKP Berat, por éshté refuzuar nga ana juaj me pretendimin se
mungon né dosje vendimi original dhe gjendet né cilésiné e fotokopjes sé noterizuar.

Nga dokumentacioni i depozituar prané institucionit toné rezulton se KKKP Bashkia,
Berat me vendimin sa mé sipér, né pikén 4 té tij ka vendosur: “Né bazé té nenit 16/a dhe
nenit 5 té ligjit nr. 7698, daté 15.06.1993, trashégimtaréve té Nexhip dhe Nazif Hasantarit,
kompensohen (me oblogacione), pér njé sipérfage toke (truall) prej 16 482 m?”. Ky
vendim pérbén titull ekzekutiv (pasi ka marré formé té preré) dhe si i tillé éshté i
ekzekutueshém dhe ju si institucion keni detyrimin ligjor pér ekzekutimin e tij.

Pér zgjidhjen e drejté té késaj céshtje dhe né zbatim té misionit toné kushtetues, me
shkresén nr. K3/F18-3 prot., daté 30.05.2018 “Kérkesé pér shpjegime”, ju kemi kérkuar
shpjegime rreth késaj ¢éshtje. Né pérgjigje té kérkesés tone, me shkresén nr. 5341/1 prot.,
daté 11.06.2018 “Kthim pérgjigje”, ndér té tjera keni sqaruar se nga verifikimi i
dokumetacionit té administruar né dosjen bazé, e cila ndodhet né arkivén e ATP-sé,
rezulton se vendimi nr. 296, daté 21.10.1995 i ish KKKP Bashkia, Berat dhe planvendosja
bashkélidhur tij, jané administruar né cilésiné e kopjes sé noterizuar.


mailto:ap@avokatipopullit.gov.al
http://www.avokatipopullit.gov.al/

Mé tej vazhdoni se, me géllim vijimin e procedurave mbi vlerésimin financiar té vendimit
té mesipérm, i jeni drejtuar ZVRPP Berat, me kérkesé pér konfirmim, nése ky vendim
éshté regjistruar né regjistrat e késaj zyre. Me shkresén nr. 7346 prot,. daté 31.07.2018
“Kthim pérgjigje, na informoni se nga korespondenca me ZVRPP Berat ka rezultuar se
kjo zyré nuk mund té kryejé verifikime pér periudhén kohore 1991-1997, pasi regjistrat
hipotekoré té késaj zyre jané djegur nga trazirat e vitit 1997 dhe ky vendim nuk
dispononet. Ndodhur né kéto kushte ju pretedoni se jeni né pamundési objektive pér té
vlerésuar financiarisht vendimin e sipércituar dhe orientoni ankuesin gé né bazé té nenit
388 té K.Pr Civile, ti drejtohet Gjykatés sé Shkallés sé Paré pér vértetimin e faktit juridik
té vendimit t¢ KKKP Bashkia, Berat.

Qéndrimin tuaj né lidhje me kété ¢éshtje e konsiderojmé té padrejté, té pabazuar né ligj,
né shkelje té sé drejtés sé pronésisé dhe té sé drejtés pér njé process té rregullt ligjor. E
drejta e pronésisé si njé drejté themelore gjen mbéshtetje dhe mbrojtje né sanksionimin e
nenit 41/42 té kushtetutés, neni 1 i Protokollit Shtesé nr. 1 dhe nenin 6 t& Konventés
Evropiane té té Drejtave té Njeriut, Kodi Civil dhe né akte ligjore e nénligjore té miratuara
pér kété géllim.

Sé pari: Sjellim né vémendjen tuaj se ankuesi disponon vendimin origjinal té
K.K.K.Pronave Bashkia, Berat dhe nuk éshté faji i tij gé institucioni juaj nuk e disponon,
aq mé tepér gé ju veté si institucion keni hapur dosjen e cila pérmban kété vendim né
cilésiné e fotokopjes sé noterizuar. Fotokopja e njehsuar me origjinalin (noterizuar) e kétij
vendimi ka té njejtén fuqi juridike me vendimin origjinal. Né njé pérfundim té tillé arrihet
referuar pércaktimeve t€ ligjit nr. 7829, daté 01.06.1994 “Pé&r noterin€”, i ndryshuar,
konkretisht nenet 39, 40 dhe 56 té té cilit parashikojné shprehimisht se:

“Noteri ka kéto kompetenca: f) Vérteton se kopjet ose shkurtimet e dokumenteve jané
té njéjta me origjinalin e paraqitur nga té interesuarit” (neni 39).

“Aktet noteriale t€ hartuara né pajtim me ligjin, kané fuginé e akteve autentike”. (neni
40).

“Noteri bén vértetimin e njésisé sé kopjeve ose té shkurtimeve té dokumenteve me
origjinalin, pasi té keté krahasuar pérmbajtjen e tyre. Noteri duhet té pérmendé né
vértetim se nga kush éshté paragitur dokumenti, nga i cili éshté nxjerré kopja a shkurtimi,
nése kéto jané nxjerré nga njé dokument origjinal apo nga ndonjé kopje tjetér, si dhe
shénime nése kéto kané pasur korrigjime, shtesa, fshirje a shenja té tjera té vecanta”.
(neni 56)

Né referim té dispozitave ligjore té sipércituara arrihet né pérfundimin se kopja e vendimit
té noterizuar gé ndodhet e depozituar né dosjen tuaj ka fuginé e vendimit origjinal dhe nuk
mund té vihet né dyshim fugia juridke/provuese e tij, pérvecse kur ka prova pér té
kundértén dhe i jeni drejtuar institucioneve kompetente.

NEé rast se ka dyshime mbi vértetésiné e njé akti apo dokumenti atéhere ligji parashikon
organet kompetente gé duhet ti drejtoheni né njé rast té tillé. Ky vendim éshté i formés sé
preré dhe mosekzekutimi i tij pérbén shkelje té sé drejtés pér njé proces té rregullt ligjor
né referim té nenit 42/2 té Kushtetutés dhe neni 6 i KEDNJ-sé.



E drejta pér té kérkuar ekzekutimin brenda njé afati té arsyeshém té njé vendimi té formés
sé preré konsiderohet si pjesé pérbérése e té drejtés pér njé proces té rregullt ligjor né
kuptim té Kushtetutés sé Republikés sé Shqipérisé dhe t¢ KEDNJ.

Nése i referohemi praktikés gjyqgésore té Gjykatés sé Larté, Gjykatés Kushtetuese dhe asaj
té Strasburgut, veprimtaria e organeve administrative si: Ish Komisionet e Kthimit dhe
Kompensimit t& Pronave ish Pronaréve, Agjencia e Kthimit dhe Kompensimit té Pronave
dhe aktualisht Agjencia e Trajtimit té Pronave, nuk éshté konsideruar asnjéheré si
veprimtari e miréfillté administrative, por si njé veprimtari e cila paragiste dhe paraget
karakteristikat e njé veprimtarie gjygésore, pér rrjedhojé vendimet e nxjerra prej tyre
konsiderohen vendime quasi gjygésore dhe kané fuginé e njé vendimi gjyqésor.

Gjykata Kushtetuese ka krijuar tashmé njé praktiké té konsoliduar lidhur me ekzekutimin
e vendimeve duke pércaktuar se: “Ekzekutimi i vendimit pérbén njé element thelbésor té
konceptit té shtetit ligjor e té veté nocionit té “gjykimit té drejté” dhe se asnjé organ
shtetéror nuk mund té veré né diskutim drejtésiné e vendimeve gjyqgésore té formés sé
preré. Cdo organ shtetéror detyrohet té marré masat pérkatése pér zbatimin e tyre.
Mosekzekutimi i vendimit té formeés sé preré, né kété rast, ka sjellé cenimin e sé drejtés
pér njé proces té rregullt ligjor té kérkuesit té parashikuar nga neni 42 i Kushtetutés sé
Republikés sé Shqipérisé dhe nenit 6/1 t¢ KEDNJ”.

Cdo proces ku vihen né dyshim té drejtat e fituara nuk mund té konsiderohet se géndron
jashté nocionit té “procesit té rregullt” pérderisa diskutohet e vendoset lidhur me kéto té
drejta té fituara. Ky parim éshté i detyrueshém té respektohet né té gjitha fazat e njé
procesi, ku kérkohet té cenohen té drejtat e fituara dhe siguria juridike gé rrjedh prej tyre.

Progesi i kthimit dhe kompensimit té€ pronave, nuk pérmbushet vetém me njohjen dhe
deklarimin e saj népérmjet kétij procesi, por pjesé e pandaré e tij éshté edhe kthimi apo
kompensimi si fizik ashtu edhe financiar, si pjesé e ekzekutimit té vendimeve té njohjes.
Pra, pérvec vértetimit dhe njohjes té sé drejtés sé kthimit apo kompensimit té pronave
éshté e domosdoshme té merren masa gé té drejtat, lirité dhe interesat kushtetuese té
individéve té realizohen efektivisht, népérmjet ekzekutimit té wvendimeve dhe
kompensimit té tyre né kohé.

Sé dyti: Pérsa i pérket pretendimit tuaj se me vendimin nr. 296, daté 29.11.1995 i KKKP
Bashkia, Berat dhéné né favor té subjekteve Nexhip dhe Nazif Hasantari, nuk mund té
konfirmohet nga ZVRPP, Berat pasi nuk éshté regjistruar prané késaj zyre, njé pretendim
i tillé éshté i pabazuar né ligj, pasi né referim té nenit 193/h, t& Kodit Civil, i cili
parashikon:

“Duhet té regjistrohen né regjistrin e pasurive té palaujtshme:h) vendimet e gjykatave ose
organeve kompetente shtetérore qé pérkatésisht pérmbajné fitimin, njohjen, ndryshimin,
pushimin e njé té drejte pronésie té paluajtshme, ose njé té drejte reale mbi até, ose gé
deklarojné té pavlefshme veprime juridike pér kalimin e pronésisé té regjistruar mé paré
rregullisht, si dhe aktet e pérmbarimit gjygésor pér sekuestrimin e pasurisé sé paluajtshme
ose shitjen né ankand té tyre”, si dhe nenit 196 té Kodit Civil, “Gjykatat, noterét,
pérmbaruesit gjygésor dhe organet e tjera shtetérore detyrohen t’i dérgojné pér regjistrim
zyrés gé administron regjistrin ku ndodhen pasurité e paluajtshme, kopje té vendimit ose
té aktit gé pérmban fitimin, njohjen, ndryshimin, pushimin e njé té drejte pronésie té
paluajtshme, ose njé té drejte reale mbi até, ose gé deklarojné té pavlefshme veprime
Juridike pér kalimin e pronésisé té regjistruar mé paré”’, €shté dhe ka gené detyrim ligjor

I institucionit tuaj (paraardhésve tuaj prej té ciléve ju mbartni té drejtat dhe detyrimet
ligjore) té béjé regjistrimin e vendimit té kompensimit si vendim njohje dhe njékohésisht
e drejté reale mbi té drejtén e pronésisé.

Nése i referohemi vendimit nr. 23/2002 té Gjykatés sé Larté, konstatojmé se Kolegjet e
Bashkuara té késaj gjykate shprehen mbi té drejtén ¢ kompensimit s’i ¢ drejté reale, “E
drejta e kompensimit té ish-pronaréve, sipas ligjit nr.7698, daté 15.04.1993 duhet té
konsiderohet si njé e drejté reale e vendosur me ligj. Duke gené e tillé ajo mund té
disponohet lirisht”. Nga kjo rezulton se e drejta e kompensimit éshté e regjistrueshme,
pasi regjistrimi i saj shérben si mjet publikimi apo njohés tek té tretét pér disponimin e saj
dhe jeni ju institucioni gé mbartni kété detyrim ligjor.

Sé treti: Qéndrimin tuaj duke e orientuar ankuesin qé né referim té pércaktimeve té nenit
388 té K.Pr.Civile, i ndryshuar, ti drejtohet Gjykatés sé Shkallés sé Paré me kérkesé pér
vértetimin e faktit juridik té ekzistencés sé vendimit nr. 296, daté 29.11.1995 i KKKP
Bashkia, Berat, e konsiderojmé té padrejté, té pabazuar né ligj dhe joprofesional, pér arsye
se: Neni 388 té K.Pr.Civile parashikon shprehimisht: “Kur nga njé fakt varet lindja,
ndryshimi ose shuarja e té drejtave personale apo pasurore té njé personi dhe akti qé
vérteton até éshté zhdukur, ka humbur dhe nuk mund té béhet pérséri ose nuk mund té
merret me ndonjé rrugé tjetér, personi i interesuar ka té drejté té kérkojé gé fakti té
vértetohet me vendim té gjykatés sé shkallés sé paré. Kérkesa pér vértetimin e fakteve
paragitet né gjykatén e shkallés sé paré, né territorin e sé cilés ka banimin kérkuesi. Kur
kérkohet vértetimi i faktit pér njé send té paluajtshém, ajo paraqgitet né gjykatén e shkallés
s€ paréné territorin e sé cilés ndodhet sendi”.

Né gjykime té ketij lloji, né thelb té kérkimit géndron vértetimi né rrugé gjygésore té
ekzistencés sé njé akti shkresor apo dokumenti i cili nuk ekziston mé, ¢’ka e pengon até
né cilésiné e subjektit t€ interesuar t’ju drejtohet me kérkesé pér kompensimin e pronés sé
tij. Vértetimi gjyqésor i faktit juridik konfirmon ekzistencén e kétij fakti dhe i shérben
palés, né kété rast ankuesit, si mjet prove pér kété fakt. Kushte t¢ domosdoshme pér té
vértetuar gjygésisht ekzistencén e njé fakti qé pretendon kérkuesi jané: i) akti té jeté
zhdukur; ii) akti gé ka humbur nuk mund té b&het pérséri; iii) akti nuk mund té merret me
rrugé tjetér. Gjithashtu ky nen pércakton se kérkesén para gjykatés mund ta paragesé
vetém personi i interesuar, pra ai gé ka pretendime mbi aktin apo faktin. Pra, nga kjo
dispozité evidentojmé se si kushte t€ domosdoshme pér tju drejtuar gjykatés kérkohet gé
akti té jeté zhdukur, té keté humbur dhe nuk merret né rrugé tjetér, ndérkohé ankuesi e ka
aktin dhe nuk ka pretendime mbi vértetésiné e tij.

Nése institucioni juaj ka pretendime mbi vértetésiné e tij, t&¢ ndérmarré hapat ligjore
pérkatése dhe t’ju drejtohet institucioneve kompetente, por jo té saksionohet individi né
té drejtén e tij té pronésisé. Nuk éshté faji i ankuesit, si titullar i té drejtés sé pronésisé qé
shteti/institucioni juaj nuk ka ruajtur dhe mbrojtur arkivat e tij apo nuk ka pérmbushur
detyrimin ligjor pér regjistrimin e vendimit t¢ kompensimit. Nése subjekti me veprimet
apo mosveprimet e tij do té kishte sjellé zhdukjen apo pamundésiné e krijimit té aktit,
atéheré i lindte atij detyrimi qé té provonte faktin apo aktin e pretenduar.

Né rastin konkret ankuesi e disponon vendimin origjinal dhe té njéhsuar nga noteri, pér
rrjedhojé nuk mund t’1 refuzohet e drejta e kompensimit pér shkak t€ mospérmbushjes né
pérputhje me ligjin té detyrave funksionale nga ana juaj si organ i caktuar nga ligji pér
kompensimin e pronave té njohura me vendime té méparshme.



Né pérfundim té shqyrtimit administrativ té késaj ankese arrijmé né konkluzionin se,
ankuesja Flutura Agalliu éshté cénuar padrejtésisht né té drejtén e saj té pronésisé, duke
ju mohuar e drejta pér té pérfituar kompensim financiar pér pronén e saj té njohur me
vendimin nr. 371, daté 05.03.1996 i KKKP Bashkia, Berat.

Pér sa mé sipér, me géllim rivendosjen né vend té sé drejtés sé ankuesit, né referim
té pikés 3 té nenit 63 té Kushtetutés ku parashikohet se: “Avokati i Popullit ka té drejté
té béjé rekomandime dhe té propozojé masa kur véren shkelje té té drejtave dhe lirive té
njeriut nga administrata publike”, si dhe né referim té nenit 21/b té ligjit nr.8454, daté
04.02.1999 “Pér Avokatin e Popullit”, i ndryshuar, ku parashikohet se: “Avokati i
Popullit paraget rekomandime pér vénien né vend té sé drejtés sé shkelur tek organi
administrativ, qé, sipas tij ka shkaktuar shkelje té té drejtave dhe lirive”,

REKOMANDOJME:

- Marrjen e masave té nevojshme ligjore pér kompensimin financiar té pronés sé
njohur me vendimin nr. 296, daté 29.11.1995 i KKKP Bashkia, Berat, né favor té
subjekteve N dhe N. H, me sipérfage prej 400 m?, me vendodhje dhe kufizimet
pérkatése sipas vendimit.

- Pér géndrimin gé do té mbani dhe masat gé do t& merrni né zbatim té kétij
rekomandimi, duhet té na vini né dijeni brenda afatit ligjor prej 30 ditésh, té
parashikuar né nenin 22 t& ligjit nr. 8454, dat€ 04.02.1999 “Pér Avokatin e
Popullit”, i ndryshuar.

Duke besuar né mirékuptimin dhe bashképunimin tuaj,

KOMISIONERI

Arben SHKEMBI

Konc. Suzana Cena
Daté: 10.01..2018



